
Oʼzbekiston Respublikasi Prezidentining 2019 yil 8 oktyabrdagi “Oʼzbekiston 

Respublikasi oliy taʼlim tizimini 2030 yilgacha rivojlantirish kontseptsiyasini 
tasdiqlash toʼgʼrisida”gi PF-5847-son farmonida oʼquv adabiyotlari 
yetishmovchiligi saqlanib qolib, mavjudlarining aksariyat qismi zamon talablariga 
javob bermaydi, oʼquv adabiyotlari sifatini yaxshilash, xorijiy adabiyotlardan 
qoʼshimcha yoki muqobil oʼquv adabiyotlari sifatida foydalanish ishlari yetarli 
darajada tashkil etilmaganligi, oʼquv adabiyotlari sifatini yaxshilash, zamonaviy 
oʼquv adabiyotlarini yaratish tartibini soddalashtirish, eng yangi xorijiy 
adabiyotlarni xarid qilish va tarjima qilish ishlarini jadallashtirish, xorijiy 
adabiyotlardan qoʼshimcha yoki muqobil oʼquv adabiyotlari sifatida foydalanishni 
kengaytirish, kutubxonalar fondlarini muntazam ravishda yangilab borish 
kerakligi, milliy elektron taʼlim resurslari yaratilishini jadallashtirish, xorijiy 
elektron taʼlim resurslarini tarjima qilish ishlarini tashkil etish, taʼlim jarayonida 
elektron resurslar salmogʼini bosqichma-bosqich oshirib borish, elektron oʼquv 
adabiyotlar yaratish, ularni mobil qurilmalarga yuklab olish maqsadida 
kutubxonalarda QR-kod yordamida elektron resurslar haqidagi axborotlarni 
joylashtirish tizimini yaratish ustuvor vazifa ekanligi, innovatsion kutubxonalarni 
tashkil etish, ulardagi kitob fondini yangi avlod oʼquv adabiyotlari bilan muntazam 
boyitish lozimligi belgilab berilgan. 

Elektron oʼquv adabiyotlar bilim oluvchilarning tasavvurini kengaytirishga, 
dastlabki bilimlarini rivojlantirish va chuqurlashtirishga, qoʼshimcha maʼlumotlar 
bilan taʼminlashga moʼljallangan boʼlib, koʼproq chuqurlashtirib oʼqitiladigan 
fanlar boʼyicha yaratiladi. Uzluksiz taʼlim tizimida fan va texnologiyalar 
rivojlangan sari mazmuni tez oʼzgaruvchan, chuqurlashtirilib oʼqitiladigan, 
umumkasbiy va maxsus fanlar boʼyicha kam adadli elektron oʼquv adabiyotlari 
tayyorlashga boʼlgan ehtiyoj ortib bormoqda.  

Elektron oʼquv adabiyotlarining shakl va turlari Elektron oʼquv adabiyotlar – 
zamonaviy axborot texnologiyalari asosida maʼlumotlarni jamlash, tasvirlash, 
yangilash, saqlash, bilimlarni interaktiv usulda taqdim etish va nazorat qilish 
imkoniyatlariga ega boʼlgan manba. 

Elektron darslik – kompyuter texnologiyasiga asoslangan oʼquv uslubini 
qoʼllashga, mustaqil taʼlim olishga hamda fanga oid oʼquv materiallar, ilmiy 
maʼlumotlarning har tomonlama samarador oʼzlashtirilishiga moʼljallangan boʼlib: 

-oʼquv va ilmiy materiallar faqat verbal (matn) shaklda; 
-oʼquv materiallar verbal (matn) va ikki oʼlchamli grafik shaklda; 
-mulьtimediya (multimedia – koʼp axborotli) qoʼllanmalar, yaʼni maʼlumot 

uch oʼlchamli grafik koʼrinishda, ovozli, video, animatsiya va qisman verbal 
(matn) shaklda; 



-taktil (xis qilinuvchi, seziladigan) xususiyatli, oʼquvchini «ekran olamida» 
stereo nushasi tasvirlangan real olamga kirishi va undagi obʼektlarga nisbatan 
harakatlanish tasavvurini yaratadigan shaklda ifodalanadi. 

Xalqaro tajribalarda masofaviy oʼqitish vositalari sifatida quyidagilar eʼtirof 
etilgan: 

• elektron darslik, oʼquv qoʼllanma, oʼquv-metodik qoʼllanmalar; 
• oʼquv-metodik majmualar (oʼquv dasturi, oʼquv qoʼllanma, tavsiyalar, 

adabiyotlar roʼyxati, glossariy, nazorat savollari, oʼzlashtirishni nazorat qilish 
vositalarining qogʼoz nushalari va elektron shakli); 

• audio va video oʼquv-axborot materiallari; 
• kompyuterli oʼqitish dasturlari, mulьtimediali ilovalar; 
• virtual laboratoriya mashgʼulotlari; 
• elektron trenajyorlar; 
• elektron kutubxonalar va mediateka; 
• elektron taʼlim resurslari va manzillar; 
• virtual modellashtirilgan muhiti; 
• nazoratni amalga oshiruvchi dasturlar. 
• qagʼoz shaklida darslik va oʼquv qoʼllanmalar va boshqalar. 
Masofaviy oʼqitishda qaysi oʼqitish vositasidan foydalanishdan qatʼiy nazar, 

taʼlim oluvchilarga mustaqil oʼqish, qoʼshimcha adabiyotlarga kam murojaat etish 
hamda tьyutor bilan doimiy maslahat kilish imkoniyati taʼminlanishi zarurligi 
mavjudligi tajribalarda taʼkidlangan. 

 Jumladan, ayrim adabiyotlarda masofaviy oʼqitish uchun elektron 
materiallarni ishlab chiqishda quyidagilarga eʼtibor qaratilishi taʼkidlangan: 

• elektron oʼquv qoʼllanmalarda bilim, koʼnikma va malakalarni 
shakllantirishga zarur boʼlgan maʼlumotlarning toʼliqligi va bunda taʼlim 
oluvchilarning qoʼshimcha taʼlim olish maʼlumotlarga murojaatini 
minimallashtirilgan holda taqdim etilganligi; 

 • elektron oʼquv materiallar modulli tamoyilga asoslangan holda 
foydalanishga moʼljallanganligi; 

• oʼquv materiallarni oʼrganish va mustaqil ishini tashkil etish boʼyicha 
koʼrsatmalar batafsil berilganligi; 

• oʼquv materiallarni nazorat ishlari, izohli lugʼatlar, oʼzini-oʼzi tekshirish 
uchun savollar va boshqa turli oʼquv topshiriqlar kabi majburiy elementlarni 
taqdim etilganligi. 

Elektron koʼrinishdagi oʼquv qoʼllanmalar gipermatnlarning taqdim etilishi 
jihatidan anʼanaviy darsliklardan sezilarli darajada farq qiladi va bu oʼz navbatida 
taʼlim oluvchilarning motivatsiyasini oshirishga xizmat qiladi. Raqamli 
texnologiyalar orqali oliy taʼlim tizimini masofadan oʼqitishni individuallashtirish 
uchun yaratiladigan veb-saytlarda tashkil qilinadigan oʼquvchilar jamoalari va 
umumiy guruh topshiriqlarini olgʼa surish ham oʼquv jarayonini puxta 
loyihalashtirishga va bilimdon mutaxassisni ragʼbatlantirishga bogʼliq. 

Tadqiqotimiz jarayonida quyidagi tavsiyalarni taklif etamiz: 
- kutubxona fondlarini raqamlashtirish va virtual kutubxonada ularni nashr 

qilish. 



- elektron adabiyotlar milliy fondini yaratish. 
- fanlarning maʼruza va seminar materiallarini elektron shaklga oʼtkazish.  
- virtual laboratoriyalarni ishlab chiqish.  
- elektron interfaol mulьtimediali oʼquv materiallarini yaratish.  
- ommaviy ochiq onlayn kurs formatida onlayn trening kurslarini talabalar 

uchun ham, oʼqituvchilar uchun ham ishlab chiqish va joriy etish.  
- elektron darsliklar va oʼquv qoʼllanmalar hamda interfaol oʼquv resurslarini 

ishlab chiqish. 
- taʼlim muassasalarning elektron axborot taʼlim muhitini takomillashtirish. 

